
2․ ՆԵՐԱԾԱԿԱՆ ՄԱՍ 
	Հաշվեքննության հիմքը
	 
	ՀՀ հաշվեքննիչ պալատի 2021թ. նոյեմբերի 29-ի ՀՀ հաշվեքննիչ պալատի 2022թ. գործունեության ծրագիրը հաստատելու մասին թիվ 308-Ա որոշման առաջին մասի 7-րդ կետով սահմանվածի կատարումն ապահովելու նպատակաով ընդունված ՀՀ կրթության, գիտության, մշակույթի և սպորտի նախարարությունում 2022թ. պետական բյուջեի ինն ամիսների կատարման հաշվեքննության առաջադրանքը հաստատելու մասին Հաշվեքննիչ պալատի 2022թ. հոկտեմբերի 27-ի թիվ 206-Ա որոշում:


	Հաշվեքննության օբյեկտը
	 
	ՀՀ կրթության, գիտության, մշակույթի և սպորտի նախարարություն: 


	Հաշվեքննության առարկան
	 
	2022թ. պետական բյուջեի ինն ամիսների մուտքերի ձևավորման և ելքերի իրականացման կանոնակարգված գործունեություն :


	Հաշվեքննության առարկայի չափանիշները
	 
	Բյուջետային համակարգի մասին ՀՀ օրենք, Կրթության մասին ՀՀ օրենք, Հանրակրթության մասին ՀՀ օրենք, ՀՀ կառավարության 2021թ. դեկտեմբերի 23-ի ՀՀ 2022թ. պետական բյուջեի կատարումն ապահովող միջոցառումների մասին թիվ 2121-Ն որոշում, ՀՀ կառավարության 2018թ․ օգոստոսի 2-ի թիվ 878-Ն որոշում, ՀՀ ֆինանսների և էկոնոմիկայի նախարարի 2007թ. հունվարի 9-ի թիվ 5-Ն հրաման և այլ վերաբերելի մի շարք իրավական ակտեր:

	Հաշվեքննությունն ընդգրկող ժամանակաշրջանը
	 
	2022թ. հունվարի 1-ից մինչև 2022թ. սեպտեմբերի 30-ը ներառյալ։


	Հաշվեքննության կատարման ժամկետը
	 
	2022թ. նոյեմբերի 5-ից մինչև 2023թ. հունվարի 31-ը։ 


	Հաշվեքննության մեթոդաբանությունը
	 
	Հաշվեքննությունն իրականացվել է Հաշվեքննիչ պալատի մասին ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։ Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ ընթացակարգերը։


	Հաշվեքննությունն իրականացրած կառուցվածքային ստորաբաժանում
	 
	Հաշվեքննությունն իրականացվել է ՀՀ հաշվեքննիչ պալատի յոթերորդ վարչության կողմից, որի աշխատանքները համակարգել է Հաշվեքննիչ պալատի անդամ Կարեն Կարապետյանը։


3․ ՀԱՊԱՎՈՒՄՆԵՐ
ՀՀ 



Հայաստանի Հանրապետություն

ՀՊ



Հաշվեքննիչ պալատ

ԿԳՄՍՆ


Կրթության, գիտության, մշակույթի և սպորտի նախարարություն

ՓԲԸ



Փակ բաժնետիրական ընկերություն

ՊՈԱԿ


Պետական ոչ առևտրային կազմակերպություն

ՏՄԱԿ



Տարածքային մանկավարժահոգեբանական աջակցության 






կենտրոն
ՀՄԿ




Հանրապետական մանկավարժական կենտրոն
4․ ԱՄՓՈՓԱԳԻՐ
Նախարարությանը՝ որպես բյուջետային հատկացումների կարգադրիչ, բյուջետային թվով 22 ծրագրերի իրականացման համար տարեկան բյուջեով նախատեսվել է հատկացնել 88,793,055.1 հազ.դրամ, որից ինն ամիսների համար` 58,651,798.7 հազ. դրամ։ 2022թ. ինն ամիսների ճշգրտված պլանը կազմել է 60,201,116.2 հազ. դրամ։ 

Համաձայն ներկայացված հաշվետվության, Նախարարության 2022թ. ինն ամիսների փաստացի ծախսը կազմել է 52,363,225.0 հազ. դրամ, դրամարկղային ծախսը՝ 54,047,459.1 հազ. դրամ, կամ կատարողականը ակզմել է շուրջ 90%։

Հաշվեքննությամբ արձանագրվել են հետևյալ անհամապատասխանությունները.
 Առկա է անհամապատասխանություն ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջների նկատմամբ, որի հետևանքով հաշվեքննությունն ընդգրկող ժամանակահատվածում Աշխատողների աշխատավարձեր և հավելումներ - 4111 հոդվածից վճարվել է 4,798.7 հազ. դրամի չափով պարգևատրում, որը չի դասակարգվել և չի արտացոլվել Պարգևատրումներ, դրամական խրախուսումներ և հատուկ վճարներ - 4112 հոդվածում։
Արձանագրվել է անհամապատասխանություն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետով սահմանված պահանջների նկատմամբ։ Նախարարությունը վերոնշյալ կարգով սահմանված բանաձևում կիրառել է ոչ թե Նվազագույն ամսական աշխատավարձի մասին ՀՀ օրենքի 1-ին հոդվածով սահմանված աշխատավարձի զուտ չափը (68,000 դրամ) բազմապատկելով կարգով սահմանված 1,75 գործակցով, այլ տվյալ գործակցով բազմապատկել է նվազագույն աշխատավարձի չափին հարկեր և պարտադիր վճարներ գումարելուց հետո, որի արդյունքում աշխատավարձի տարեկան ֆոնդը ավելի է հաշվարկվել շուրջ 349,773.9 հազ. դրամով։ 
Կրթության, գիտության, մշակույթի և սպորտի բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ միջոցառման հաշվեքննության շրջանակներում 2022թ. ինն ամիսներին Հիմնարկների կատարած բյուջետային ծախսերի և բյուջետային պարտքերի մասին հաշվետվությունում արտացոլված Աշխատողների աշխատավարձեր և հավելումներ - 4111 հոդվածի փաստացի ծախսը 1,192.63 հազ. դրամով ավելի է ներկայացվել, ինչը հանգեցրել է ֆինանսական հաշվետվությունների միջհոդվածային ցուցանիշների խեղաթյուրմանը։

Աշխատանքի վարձատրության գործընթացի նկատմամբ իրականացված հաշվեքննության շրջանակներում արձանագրած ՀՀ աշխատանքային օրենսգրքի առանձին պահանջների չպահպանման, պաշտոնային դրույքաչափի հաշվարկման գործակիցների ոչ ճիշտ սահմանման, սահմանված կարգի չպահպանմամբ պարգևավճարների տրամադրման հետևանքով խեղաթյուրումների ընդհանուր ծավալը կազմել է 2,639․3 հազ․ դրամ, որոնց վերաբերյալ մանրամասն տեղետակվությունը ներկայացված է ընթացիկ եզրակացության 8-րդ բաժնում։ 
5. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ

Հաշվեքննությունն իրականացնելու նպատակով 29.11.2022թ. թիվ ՀՊԵ/01/625-2022 գրությամբ Նախարարությունից Հաշվեքննիչ պալատի մասին ՀՀ օրենքի 38-րդ հոդվածի 3-րդ մասի 2-րդ կետի համաձայն հայցվել է տեղեկատվություն։ Տրամադրված տեղեկատվությունը բավարար է եղել հաշվեքննությունն իրականացնելու համար։

Հաշվեքննության ընթացքում կազմված արձանագրությունը 09․01․2022թ․ թիվ ՀՊԵ/01/719-2022 գրությամբ ներկայացվել է հաշվեքննվող օբյեկտի ղեկավարին ստորագրելու կամ կազմված հաշվեքննության արձանագրությունում նշված անհամապատասխանությունների կամ խեղաթյուրումների, ինչպես նաև այլ տեղեկատվության վերաբերյալ առարկություններ և բացատրություններ ներկայացնելու համար։ Հաշվեքննվող օբյեկտի ղեկավարի կողմից սահմանված ժամկետում առարկություններ և բացատրություններ չեն ներկայացվել։ 
Արձանագրված անհամապատասխանությունները, խեղաթյուրումներն ու այլ փաստերը նկարագրված են Ընթացիկ եզրակացության 7-րդ, 8-րդ և 9-րդ բաժիններում։

6․ ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ

Աղյուսակ 1

ՀՀ կրթության, գիտության, մշակույթի և սպորտի նախարարության

2022թ. ինն ամիսների հինական ֆինանսական ցուցանիշները 

հազ. դրամ
	Հ/Հ
	Ծրագրի կոդ
	Ծրագրի անվանում
	Հաշվետու ժամ. ճշտված պլան
	Փաստ
	Փաստացի ծախս
	Կատարողական (Փաստ

/Հաշվետու ժամանակահատվածի ճշտված պլան)

	
	
	
	60,201,116.20
	54,047,459.10
	52,363,225.00
	89.78

	1
	1146
	Հանրակրթության ծրագիր
	14,485,725.90
	13,518,803.60
	12,982,105.30
	93.3

	2
	1111
	Բարձրագույն և հետբուհական մասնագիտական կրթության ծրագիր
	9,540,827.80
	8,528,554.10
	8,472,018.30
	89.4

	3
	1045
	Նախնական (արհեստագործական) և միջին մասնագիտական կրթություն
	7,306,814.00
	6,988,857.10
	7,236,098.50
	95.6

	4
	1168
	Արվեստների ծրագիր
	7,525,867.60
	6,051,557.50
	5,355,614.40
	80.4

	5
	1041
	Մեծ նվաճումների սպորտ
	3,939,617.50
	3,683,269.30
	2,854,191.20
	93.5

	6
	1148
	Արտադպրոցական դաստիարակության ծրագիր
	2,977,304.00
	2,851,054.40
	2,848,677.50
	95.8

	7
	1192
	Կրթության որակի ապահովում
	3,171,164.50
	2,225,320.10
	2,821,232.10
	70.2

	8
	1193
	Համընդհանուր ներառական կրթության համակարգի ներդրում
	2,139,978.20
	2,065,691.00
	1,875,956.90
	96.5

	9
	1075
	Մշակութային ժառանգության ծրագիր
	1,861,033.10
	1,727,048.50
	1,849,397.20
	92.8

	10
	1115
	Երիտասարդության ծրագիր
	1,450,632.90
	1,367,751.00
	1,235,099.10
	94.3

	11
	1130
	Կրթության, գիտության, մշակույթի և սպորտի բնագավառի պետական քաղաքականության մշակում, ծրագրերի համակարգում և մոնիտորինգ
	1,293,677.30
	1,202,708.50
	1,240,010.90
	93.0

	12
	1124
	Գրահրատարակչության և գրադարանների ծրագիր
	1,196,349.40
	1,163,035.80
	1,049,673.60
	97.2

	13
	1215
	Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում
	936,369.10
	738,237.10
	817,697.40
	78.8

	14
	1015
	Սոցիալական փաթեթների ապահովում
	564,000.00
	539,821.20
	539,821.20
	95.7

	15
	1091
	Հանրային իրազեկում
	423,697.50
	408,328.80
	349,526.90
	96.4

	16
	1227
	Կրթության ոլորտում տեղեկատվական և հաղորդակցական տեխնոլոգիաների ներդրում
	360,608.10
	360,608.10
	298,518.20
	100.0

	17
	1056
	Կինեմատոգրաֆիայի ծրագիր
	373,751.30
	340,295.30
	258,647.90
	91.0

	18
	1163
	Մասսայական սպորտ
	163,291.80
	144,329.70
	94,930.10
	88.4

	19
	1183
	Ապահով դպրոց
	418,927.00
	70,708.80
	153,398.20
	16.9

	20
	1198
	Մշակութային և գեղագիտական դաստիարակության ծրագիր
	40,500.00
	40,500.00
	-
	100.0

	21
	1196
	Մարզերի մշակութային զարգացման ծրագիր
	30,979.20
	30,979.20
	27,811.60
	100.0

	22
	1225
	Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՛ առանձին սոցիալական խմբերին տրվող սոցիալական աջակցություն
	-
	-
	2,798.50
	-


7. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

ՏՄԱԿ-ների տարեկան ֆինանսավորման չափի հաշվարկման վերաբերյալ 

Մանկավարժահոգեբանական անձնակազմի աշխատավարձի ֆոնդը հաշվարկվում է համաձայն ՀՀ կառավարության 22.09.2016թ. թիվ 968-Ն Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին որոշմամբ հաստատված ֆինանսավորման կարգի 4-րդ կետով սահմանված բանաձևով։ Հաշվարկի ընթացքում Նախարարության կողմից կիրառվել է վերոնշյալ կարգով սահմանված բանաձևում ՄԱԱ-ն (մանկավարժական անձնակազմի տվյալ տարվա միջին ամսական աշխատավարձը) ոչ թե Նվազագույն ամսական աշխատավարձի մասին ՀՀ օրենքի 1-ին հոդվածով սահմանված աշխատավարձի զուտ չափը (68,000 դրամ) բազմապատկելով կարգով սահմանված 1,75 գործակցով, այլ տվյալ գործակցով բազմապատկել է նվազագույն աշխատավարձի չափին հարկեր և պարտադիր վճարներ գումարելուց հետո, որի արդյունքում աշխատավարձի տարեկան ֆոնդը ավելի է հաշվարկվել շուրջ 349,773.9 հազ. դրամով։ Մասնավորապես, մանկավարժահոգեբանական անձնակազմի աշխատավարձի տարեկան ֆոնդը համաձայն ՏՄԱԿ-ների հաստատված հաստիքացուցակների կազմել է 1,450,499.7 հազ. դրամ, այն դեպքում, երբ կարգով սահմանված մեթոդաբանությամբ հաշվարկի դեպքում տարեկան ֆոնդը կկազմեր է 1,100,725.8 հազ. դրամ։

Արդյունքում առկա է անհամապատասխանություն ՀՀ կառավարության 22.09.2016թ. թիվ 968-Ն Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին որոշմամբ սահմանված ֆինանսավորման կարգի 4-րդ կետով սահմանված իմպերատիվ պահանջների հետ։

ԿԳՄՍՆ դիրքրոշում։ Հիմք ընդունելով ՀՀ կառավարության 22.09.2016թ. թիվ 968-Ն որոշմամբ հաստատված տարածքային մանկավարժահոգեբանական աջակցության կենտրոնների գործունեության ֆինանսավորման կարգի դրութները, նախարարության կողմից ՄԱԱ-ն (մանկավարժական անձնակազմի տվյալ տարվա միջին ամսական աշխատավարձը) հաշվարկվել է հետևյալ կերպ․ ՆԱԱ* 1.75, որտեղ ՆԱԱ-ն «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված ՀՀ նվազագույն ամսական աշխատավարձի չափն է: Նույն օրենքի 1-ին հոդվածով ՀՀ նվազագույն ամսական աշխատավարձը սահմանվել և 75000 դրամ, իսկ 4-րդ հոդվածով ամրագրված է, որ Նվազագույն ամսական աշխատավարձի, գործավարձով և ժամավճարով վարձատրվող աշխատողների համար սահմանված ժամային տարիֆային դրույքի նվազագույն չափերի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։ Վերոնշյալ հիմքով պայմանավորված՝ հաշվեքննողի պնդումները, ըստ որի նախարարության կողմից սխալ է հաշվարկվել մանկավարժական անձնակազմի աշխատավարձը, չի կարող ընդունվել։

Հաշվեքննողի արձագանք։ Առարկությունում նշված նվազագույն աշխատավարձի 75 000 դրամ չափը սահմանվել է «Նվազագույն աշխատավարձի մասին» ՀՀ օրենքում փոփոխություն կատարելու մասին 07.12.2022թ․ ՀՕ-501-Ն օրենքով, որը ուժի մեջ է մտել 23.12.2022թ., ուստի մինչև այդ ամսաթիվը գործել է հաշվեքննողների կողմից նշված 68 000 դրամ նվազագույն աշխատավարձի չափը։ Ինչ վերաբերվում է դիրքորոշման երկրորդ մասին, ապա Նորմատիվ իրավական ակտերի մասին ՀՀ օրենքի 41-րդ հոդվածի 1-ին մասի համաձայն՝ «նորմատիվ իրավական ակտի նորմը մեկնաբանվում է՝ հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից…», ուստի ՀՀ կառավարության 22.09.2016թ. թիվ 968-Ն որոշմամբ հաստատված ֆինանսավորման կարգի համար սահմանված բանաձևի բաղադրիչները պետք է կիրառել իրավական ակտով սահմանված տառացի մեծություններով և չափերով։
8. ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

1) ԿԳՄՍ նախարարությունում իրականացված հաշվեքննության շրջանակներում արձանագրվել է, որ 2022թ. ինն ամիսներին Նախարարության աշխատանքներում ներգրաված փորձագետների միջին ամսական ցուցակային թիվը կազմել է 21 միավոր։ Փորաձագետները ներգրավել են Նախարարության կանոնադրական խնդիրներից բխող կոնկրետ գործառույթների իրականացման ծավալների ավելացմամբ, պայմանավորված Նախարարությունների միավորումով՝ կառուցվածքային ստորաբաժանումների առջև դրված կանոնադրական խնդիրները լուծելու նպատակով։ Մասնավորապես, արձանագրվել է, որ հաշվետու ժամանակահատվածում փորձագետներին վճարվել է 5,541.51 հազ.դրամ պարգևավճար, որից 3,095.11 հազ.դրամը Աշխատողների աշխատավարձեր և հավելումներ - 4111 հոդվածից։ Չի պահպանվել ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջները, որի համաձայն աշխատողներին վճարված պարգևատրումները չի դասակարգվել և չի արտացոլվել Պարգևատրումներ, դրամական խրախուսումներ և հատուկ վճարներ - 4112 հոդվածում, ինչը հանգեցրել է ֆինանսական հաշվետվությունների միջհոդվածային ցուցանիշների խեղաթյուրմանը:

ԿԳՄՍՆ դիրքորոշում։- Հաշվեքննողի այն արձանագրումը, ըստ որի աշխատանքի վարձատրության ֆոնդի տնտեսված միջոցները ինչ որ մեթոդաբանությամբ պետք է դասակարգվեն /վերաբաշխվեն/ Պարգևատրումներ, դրամական խրախուսումներ և հատուկ վճարներ - 4112 հոդվածում, ընդունելի չէ, քանի որ նման մեթոդանաբություն որևէ իրավական ակտով սահմանված չէ։

Հաշվեքննողի արձագանք։ Չի ընդունվել, քանի որ հաշվեքննության արձանագրության մեջ ներկայացվել է համապատասխան իրավական հիմնավորումը։ Մասնավորապես, չի պահպանվել ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջները։ 
Նախարարության կառուցվածքային ստորաբաժանումներում փորձագետները ներգրավել են ՀՀ կառավարության 02.08.2018թ․ Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը հաստատելու մասին թիվ 878-Ն որոշմամբ հաստատված կարգի 2-րդ կետի համաձայն՝ կանոնադրական խդիրներից բխող որոշակի ժամկետով ծրագրերի կամ կոնկրետ հանձնարարականների իրականացման կամ պետական մարմնի կանոնադրական խնդիրներից բխող կոնկրետ գործառույթի իրականացման ծավալների կտրուկ ավելացման դեպքում։ 

Նորմատիվ իրավական ակտերի մասին ՀՀ օրենքի 41-րդ հոդվածի 1-ին մասի համաձայն՝ «նորմատիվ իրավական ակտի նորմը մեկնաբանվում է՝ հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից…», ուստի ՀՀ կառավարության 02.08.2018թ․ «Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը հաստատելու մասին» թիվ 878-Ն որոշմամբ հաստատված կարգի 3-րդ կետով նկարագրված դեպքերում փորձագետի ներգրավման համար սահմանված առավելագույն ժամկետն ըստ էության տարածվում է բոլոր դեպքերի վրա, քանի որ կարգի այլ կետերով ժամկետների առումով բացառություններ նախատեսված չեն, իսկ ինչպես նշված է վերոնշյալ կարգի որոշման 14-րդ կետով՝ Փորձագետի համար հավելավճարներ, պարգևատրումներ, լրավճարներ չեն սահմանվում՝ բացառությամբ սույն կարգի 3-րդ կետով փորձագետ ներգրավելու դեպքի: Արդյունքում, առկա է անհամապատասխանություն ՀՀ կառավարության 02.08.2018թ․ Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը հաստատելու մասին թիվ 878-Ն որոշմամբ հաստատված կարգի 14-րդ կետի պահանջին։

ԿԳՄՍՆ դիրքորոշում։ Հիմք ընդունելով ՀՀ կառավարության 2018թ. օգոստոսի 2-ի N 878-Ն որոշման 3-րդ կետը նախարարության փորձագետների հետ պայմանագրերը կնքվել են մինչև 1 տարի ժամկետով և պարգևատրումը իրականացվել է հիմք ընդունելով նույն որոշման 14-րդ կետի վերջին նախադասությամբ ամրագրված դրույթները, այն է. «........Այս դեպքում ներգրաված փորձագետին կարող է տրվել պարգևատրում:»: 
Հաշվեքննողի արձագանք։ Չի ընդունվել, քանի որ ինչպես նշված է եղել հաշվեքննության արձանագրության մեջ, նշված փորձագետները ներգրավել են ոչ թե վերոնշյալ կարգի 3-րդ կետի, այլ 2-րդ կետի համաձայն, իսկ կարգի 14-րդ կետով սահմանված է՝ Փորձագետի համար հավելավճարներ, պարգևատրումներ, լրավճարներ չեն սահմանվում՝ բացառությամբ սույն կարգի 3-րդ կետով փորձագետ ներգրավելու դեպքի:
2) 2022թ. 9 ամիսներին Նախարարությունը քաղաքացիական աշխատանք և տեխնիկական սպասարկում իրականացնող աշխատակիցներին (միջին ամսական ցուցակային թիվը՝ 14.67 միավոր) վճարել է 8,845.3 հազ.դրամ պարգևավճար, որից 1,703.6 հազ.դրամը Աշխատողների աշխատավարձեր և հավելումներ - 4111 հոդվածից։ Չի պահպանվել ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջները, որի համաձայն աշխատողներին վճարված պարգևատրումները չի դասակարգվել և չի արտացոլվել Պարգևատրումներ, դրամական խրախուսումներ և հատուկ վճարներ - 4112 հոդվածում, ինչը հանգեցրել է ֆինանսական հաշվետվությունների միջհոդվածային ցուցանիշների խեղաթյուրմանը:

ԿԳՄՍՆ դիրքորոշում - Նախարարությունը քաղաքացիական աշխատանք և տեխնիկական սպասարկում իրականացնող աշխատակիցներին վճարել է պարգևավճար՝ հիմք ընդունելով ՀՀ ֆինանսների և էկոնոմիկայի նախարարի 2007թ. հունվարի 9-ի թիվ 5-Ն հրամանից ավելի բարձր իրավական ուժ ունեցող ՀՀ կառավարության 2014թ. հուլիսի 3-ի N737-Ն որոշման 3-րդ կետը, այն է. «3. Իրավունք վերապահել պետական իշխանության մարմինների ղեկավարներին` աշխատավարձի ֆոնդի տնտեսված միջոցների հաշվին թույլատրել ՀՀ օրենսդրությամբ համապատասխան լիազորություններով օժտված անձանց խրախուսել քաղաքացիական աշխատանք կատարող և տեխնիկական սպասարկում իրականացնող անձանց` բարեխիղճ աշխատանքի համար»: Ինչ վերաբերում է հաշվեքննողի այն արձանագրմանը, ըստ որի աշխատանքի վարձատրության ֆոնդի տնտեսված միջոցները ինչ որ մեթոդաբանությամբ պետք է դասակարգվեն /վերաբաշխվեն/ Պարգևատրումներ, դրամական խրախուսումներ և հատուկ վճարներ - 4112 հոդվածում, ընդունելի չէ, քանի որ նման մեթոդանաբություն որևէ իրավական ակտով սահմանված չէ։
Հաշվեքննողի արձագանք։ Չի ընդունվել, քանի որ ԿԳՄՍՆ դիրքորոշման մեջ ներկայացված հրամանից ավելի բարձր իրավական ուժ ունեցող ՀՀ կառավարության որոշումը սահմանում է խրախուսումներ տրամադրելու թույլտվությունը, մինչդեռ արձանագրված խեղաթյուրումը վերաբերում է միջհոդվածային վերաբաշխման վերաբերյալ իրավական պահանջը չպահպանելուն։
3) Կրթության, գիտության, մշակույթի և սպորտի բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ միջոցառման հաշվեքննության շրջանակներում 2022թ. ինն ամիսներին Հիմնարկների կատարած բյուջետային ծախսերի և բյուջետային պարտքերի մասին հաշվետվությունում արտացոլված Աշխատողների աշխատավարձեր և հավելումներ - 4111 հոդվածի փաստացի ծախսը համադրելով ՀԾ-հաշվապահ հաշվապահական հաշվառման վարման էլեկտրոնային ծրագրից արտահանված տեղեկատվության (ընդլայնված հաշվետվություն) հետ, արձանագրվել է, որ փաստացի ծախսը կազմել է 800,762.4 հազ. դրամ, կամ հաշվետվությունում 1,192.63 հազ. դրամով ավելի է ներկայացվել (801,955.03-800,762.4)։ Արդյունքում 1,192.63 հազ. դրամի չափով արհեստականորեն ավելացել է կրեդիտորական պարտքը, ինչը հանգեցրել է ֆինանսական հաշվետվությունների միջհոդվածային ցուցանիշների խեղաթյուրմանը։
ԿԳՄՍՆ դիրքորոշում։ Փաստացի ծախսը 3-րդ եռամսյակի հաշվետվությունում 1,192.63 հազ. դրամով ավել է ներկայացվել տեխնիկական վրիպակի արդյունքում, որը կճշգրտվի տարեկան հաշվետվության մեջ:

Հաշվեքննողի արձագանք։ ԿԳՄՍՆ կողմից ընդունվել է խեղաթյուրման փաստը։
4) Ընտրանքային կարգով ուսումնասիրվել է Նախարարության թվով 25 աշխատակցի վարձատրության ձևավորումը, որի արդյունքում արձանագրվել են որոշակի անհամապատասխանություններ: Մասնավորապես․
Պետական պաշտոններ և պետական ծառայության պաշտոններ զբաղեցնող անձանց վարձատրության մասին ՀՀ օրենքի համաձայն՝ աշխատակիցներին պաշտոնի նշանակելիս պաշտոնային դրույքաչափի ոչ համապատասխան գործակից (պաշտոնային դրույքաչափի հաշվարկման գործակիցների սանդղակի համապատասխան մակարդակներից բարձր կամ ցածր) սահմանելու հետևանքով թվով 2 դեպքում (Հ.Ե., Վ.Գ.) հաշվետու ժամանակահատվածում կատարվել է 636,229.51 (382,659.81+253,569.7) դրամի չափով ավելի վճարում։

ԿԳՄՍՆ դիրքրոշում։ Վ․Գ․-ն 01.09.2015թ. նշանակվել է կրթության և գիտության նախարարության ներքին աուդիտի վարչության աուդիտի իրականացման բաժնի պետ և աշխատավարձը սահմանվել է 370 847 ՀՀ դրամ, քանի որ 2011-2015թթ. Վ.Գ․-ն զբաղեցրել է էկոնոմիկայի նախարարության աշխատակազմի ղեկավարի տեղակալի պաշտոնը և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 20-րդ հոդվածի համաձայն՝ Կրթության և գիտության նախարարության ներքին աուդիտի վարչության աուդիտի իրականացման բաժնի պետ նշանակվելուց նրա գործակիցը հաշվարկվել է 5.34: Միաժամանակ հայտնում եմ, որ Վ.Գ․-ին նաև տրվել է 5% հավելավճար՝ հաշվի առնելով այն, որ նա 2003 թվականից աշխատել է ՀՀ կառավարությանն առընթեր պետական գույքի կառավարման վարչության աշխատակազմի պետական գույքի կառավարման քաղաքականության վարչության մեթոդաբանության բաժնի պետ /ծածկագիր՝ 49-2.2-7/ և 2007թ. նրան շնորհվել է ՀՀ քաղաքացիական ծառայության 1-ին դասի խորհրդականի դասային աստիճան՝ համաձայն «Քաղաքացիական ծառայության մասին» օրենքի 8-րդ հոդվածի 5-րդ մասի 2-րդ պարբերության:

2018թ. օգոստոսի 15-ից Վ.Գ․-ն նշանակվել է կրթության և գիտության նախարարության ֆինանսաբյուջետային վարչության պետ և գործակիցը սահմանվել է 4.7: Քաղաքացիական ծառայության գրասենյակի 2018թ. հոկտեմբերի 23-ի թիվ 07.7.4/35671-18 գրության և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 2-րդ մասի համաձայն 2018 թվականի նոյեմբերի 5-ին Վ.Գ. նշանակման հրամանում կատարվել է փոփոխություն և գործակիցը սահմանվել է 5.71:

2019թ. հուլիսի 11-ից Վ.Գ․-ն նշանակվել է ԿԳՄՍ նախարարության գլխավոր քարտուղարի տեղակալի ժամանակավոր պաշտոնակատար՝ 6.09 գործակցով: 2020թ. հոկտեմբերի 7-ից Վ.Գ. զբաղեցրել է ԿԳՄՍ նախարարության գլխավոր քարտուղարի տեղակալի պաշտոնը և վերոնշյալ օրենքի 20-րդ հոդվածի 4-րդ մասի՝ իրականացվել է հիմնական աշխատավարձի բնականոն աճ սանդղակի համաձայն և գործակիցը 2022թ. հուլիսի 11-ի դրությամբ եղել է 6.5:
Հաշվեքննողի արձագանք։ Նախարարության առարկությունը չի ընդունվում քանի որ.

1) Վ․Գ․-ն Էկոնոմիկայի նախարարությունում աշխատակազմի ղեկավարի պաշտոնից 2015թ. ապրիլի 15-ից համաձայն իր դիմումի ազատվել է զբաղեցրած պաշտոնից և ԿԳ նախարարի 26.05.2015թ. N56-Ա/1 հրամանի համաձայն Վ․Գ․ի հետ կնքվել է ժամկետային աշխատանքային պայմանագիր մինչև հիմքի վերացումը: «Քաղաքացիական ծառայության մասին» նախկին օրենքի (ՀՕ-272) 3-րդ կետի 1-ին մասի «դ» ենթակետի համաձայն ժամանակավոր թափուր պաշտոն զբաղացնող անձինք քաղաքացիական ծառայողներ չեն համարվել, 
2) «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 2-րդ հոդվածի, 1-ին մասի, 1-ին կետի «ե» ենթակետի համաձայն օրենքի գործողությունը չի տարածվում ժամանակավոր թափուր պաշտոն զբաղեցնող՝ պետական ծառայող չհանդիսացող անձանց վրա, վերջիններիս վրա տարածվում են միայն հիշյալ օրենքի դրույթները: Օրենքի 28-րդ հոդվածի 1-ին մասը սահմանում է որ պետական ծառայության ժամանակավոր թափուր պաշտոն զբաղեցնող անձը (բացառությամբ քաղաքացիական ծառայության կադրերի ռեզերվից պաշտոն զբաղեցնող անձի) վարձատրվում է տվյալ պաշտոնի ենթախմբին համապատասխան սանդղակի առաջին մակարդակին համապատասխանող պաշտոնային դրույքաչափով: Վերոգրյալից ելնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 20-րդ հոդվածի դրույթը չէր կարող կիրառվել Վ․Գ.-ի նկատմամբ: Այդ իսկ պատճառով Վ․Գ-ի պաշտոնային դրույքաչափի հաշվարկման գործակիցը պետք է հաշվարկվեր 2015թ. ապրիլի 15-ից՝ ԿԳՆ-ի ներքին աուդիտի իրականցման բաժի պետի պաշտոնից։ 

Ինչ վերաբերվում է քաղաքացիական ծառայության գրասենյակի 23.10.2018թ N07.7.4/35671-18 շրջաբերական նամակին, ապա հարկ է նշել, որ ՀՀ կառավարության 09.07.2020թ «Օրենսդրական ակտերի և ՀՀ կառավարության որոշման վերաբերյալ պաշտոնական պարզաբանում տվող պետական կառավարման համակարգի մարմինների և համապատասխան բնագավառների ցանկը սահմանելու մասին» N1159-Ն որոշման 1-ին կետով սահմանված հավելվածում ՀՀ վարչապետի աշխատակազմի քաղաքացիական ծառայության գրասենյակը ընդգրկված չէ, հետևաբար այդ փաստաթղթի հիմքով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 19-րդ հոդվածի 2-րդ մասը չէր կարող կիրառվել տվյալ դեպքում։
Հ․Ե.-ն ՀՀ ԿԳՄՍ նախարարի 23.09.2019թ. N134-Ա/1 հրամանով նշանակվել է Նախարարության մարզական կազմակերպությունների և մանկապատանեկան սպորտի քաղաքականության վարչության պետի ժամանակավոր թափուր պաշտոնում, 24.09.2019թ. Հ.Ե.-ի հետ կնքվել է ժամկետային աշխատանքային պայմանագիր՝ պաշտոնային դրույքաչափի հաշվարկման գործակիցը սահմանելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 28-րդ հոդվածի 1-ին մասի պահանջին համապատասխան՝ 4.7: 
01.10.2020թ. Հ.Ե․-ի հետ կնքված համաձայնագրի համաձայն, վերջինս տեղափոխվել է նույն վարչության մանկապատանեկան սպորտի բաժնի գլխավոր մասնագետի պաշտոնում, սահմանելով պաշտոնային դրույքաչափի հաշվարկման 4.40 գործակից, 3.21-ի փոխարեն: 

11.08.2021թ. կայացած մրցույթում Հ.Ե․-ն ԿԳՄՍ նախարարի 12.08.2021թ. N182-Ա/1 հրամանով նշանակվել է մանկապատանեկան սպորտի բաժնի պետի պաշտոնում՝ սահմանելով պաշտոնային դրույքաչափի հաշվարկման 4.41 գործակից՝ 3.88-ի փոխարեն։ Հաշվետու ժամանակահատվածում նշված պաշտոնատար անձը շարունակել է վարձատրվել ոչ համապատասխան գործակցով, որի արդյունքում ավելի է վճարվել 382,659.81 դրամ։ 

ԿԳՄՍՆ դիրքորոշում։ Հ․Ե․-ն 2019թ. սեպտեմբերի 24-ին նշանակվել է ԿԳՄՍ նախարարության մարզական կազմակերպությունների և մանկապատանեկան սպորտի քաղաքականության վարչության պետի ժամանակավոր պաշտոնակատար և սահմանվել է 4.7 գործակից: 2020թ. հոկտեմբերի 1-ին նրա հետ կնքված համաձայնագրով՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 3-րդ մասի համաձայն սահմանվել է առավել մոտ գործակից՝4.4: Հ.Ե. 2021թ. օգոստոսի 13-ից նշանակվել նախարարության սպորտի քաղաքականության վարչության մանկապատանեկան սպորտի բաժնի պետ և վերոնշյալ օրենքի 19-րդ հոդվածի 2-րդ մասի համաձայն՝ գործակիցը կազմել է 4.41:

Հաշվեքննողի արձագանք։ Առարկությունը չի ընդունվում, քանի որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 2-րդ հոդվածի 1-ին մասի 1-ին կետի ե) ենթակետի պահանջի համաձայն օրենքի գործողությունը չի տարածվում ժամանակավոր թափուր պաշտոն զբաղեցնող՝ պետական ծառայող չհանդիսացող անձանց վրա, որոնց վրա տարածվում են միայն հիշյալ օրենքի 28-րդ հոդվածի դրույթները: Օրենքի 28-րդ հոդվածի 1-ին մասը սահմանում է որ պետական ծառայության ժամանակավոր թափուր պաշտոն զբաղեցնող անձը (բացառությամբ քաղաքացիական ծառայության կադրերի ռեզերվից պաշտոն զբաղեցնող անձի) վարձատրվում է տվյալ պաշտոնի ենթախմբին համապատասխան սանդղակի առաջին մակարդակին համապատասխանող պաշտոնային դրույքաչափով: Ուստի «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 19-րդ հոդվածի 3-րդ մասի պահանջը չէր կարող տարածվել Հ․Ե վրա քանի որ մինչ մրցույթում հաղթող ճանաչվելը վերջինս զբացեցրել է ժամանակավոր թափուր պաշտոն, այդ իսկ պատճառով վերջինիս պաշտոնային դրույքաչափի հաշվարկման գործակիցը պետք է սահմանվեր տվյալ պաշտոնի ենթախմբին համապատասխան սանդղակի առաջին մակարդակին համապատասխանող պաշտոնային դրույքաչափով՝ 3.88 գործակցով։

Թվով 1 դեպքում (Հ.Հ.) ՀՀ ԿԳՄՍ նախարարը ղեկավարվելով ՀՀ աշխատանքային օրենսգրքի 149-րդ հոդվածի 1-ին մասով, Հ․Հ.-ի համար յուրաքանչյուր ամիս սահմանել է 4 ժամ արտաժամյա աշխատանք: ՀՀ աշխատանքային օրենսգրքի 149-րդ հոդվածի 1-ին մասը սահմանում է հատուկ դեպքերում` կազմակերպությունում կամ տանը հերթապահության մեջ ներգրավելու գործընթացը։ Նույն օրենսգրքի 106-րդ հոդվածի 1-ին մասով սահմանվում է հատուկ դեպքերը։ Արդյունքում չի պահպանվել ՀՀ աշխատանքային օրենսգրքի 106-րդ հոդվածի 1-ին մասի պահանջը և հաշվետու ժամանակահատվածում կատարվել է 139,486 դրամի չափով ավելի վճարում։
Թվով 1 դեպքում (Լ.Դ.) չի պահպանվել ՀՀ կառավարության 03.07.2014թ. Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին թիվ 737-Ն որոշման պահանջները՝ հաշվետու ժամանակահատվածում կատարվել է 487,399 դրամի չափով ավելի վճարում։

ԿԳՄՍՆ դիրքորոշում։ Լ․Դ․ միանվագ արձակուրդային վճարը հաշվարկվել և վճարվել է օրենքի սխալ կիրառման արդյունքում: Համաձայն ՀՀ աշխատանքային օրենսգրքի 213-րդ հոդվածի 3-րդ մասի չի թույլատրվում աշխատողից պահել կամ գանձել օրենքի սխալ կիրառմամբ հաշվարկված և ավել վճարված աշխատավարձը, բացառությամբ հաշվարկային մեխանիկական սխալների դեպքերի: Արձանագրության մեջ նշված դիտողությունն ընդունվել է ի գիտություն:

Հաշվեքննողի արձագանք։ Հաշվեքննության օբյեկտի կողմից ընդունվել է սահմանված կարգին չհամապատասխանող հաշվարկի փաստը։
Թվով 1 դեպքում (Թ.Ս.) չի պահպանվել ԿԳՄՍ նախարարի 31.05.2021թ.-ի ՀՀ կրթության, գիտության, մշակույթի և սպորտի նախարարության ֆինանսաբյուջետային վարչության փորձագետի աշխատանքների իրականացման ծրագրի պահանջները՝ սահմանված ժամանակահատվածում կատարված աշխատանքների վերաբերյալ հաշվետվություն չի ներկայացվել։ Նորմատիվ իրավական ակտերի մասին ՀՀ օրենքի 41-րդ հոդվածի 1-ին մասի համաձայն (նորմատիվ իրավական ակտի նորմը մեկնաբանվում է՝ հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից…): Ուստի ՀՀ կառավարության 02.08.2018թ․ «Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը հաստատելու մասին» թիվ 878-Ն որոշմամբ հաստատված կարգի 3-րդ կետով նկարագրված դեպքերում փորձագետի ներգրավման համար սահմանված առավելագույն ժամկետն ըստ էության տարածվում է բոլոր դեպքերի վրա, քանի որ կարգի այլ կետերով ժամկետների առումով բացառություններ նախատեսված չէ, իսկ ինչպես նշված է վերոնշյալ կարգի որոշման 14-րդ կետով՝ Փորձագետի համար հավելավճարներ, պարգևատրումներ, լրավճարներ չեն սահմանվում՝ բացառությամբ սույն կարգի 3-րդ կետով փորձագետ ներգրավելու դեպքի: Արդյունքում, առկա է անհամապատասխանություն ՀՀ կառավարության 02.08.2018թ․ Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը հաստատելու մասին թիվ 878-Ն որոշմամբ հաստատված կարգի 14-րդ կետի պահանջին, որի հետևանքով վճարվել է 993,547 դրամի չափով պարգևավճար։

Մի դեպքում էլ (Ա.Մ.) չի պահպանվել ՀՀ աշխատանքային օրենսգրքի 195-րդ հոդվածի 2-րդ մասի պահանջները՝ այն է միջին աշխատավարձի հաշվարկը, և կատարվել է 1,326․4 հազ․ դրամի չափով պակաս վճարում։
ԿԳՄՍՆ դիրքորոշում։ Ա․Մ․-ն պաշտոնում նշանակվել է 12.02.2020թ.-ին: Համաձայն նախարարի 948-Ա 03.12.2020թ. հրամանի նրան տրամադրվել է արձակուրդ 3 աշխատանքային օր 12.02.2019-12.02.2020թթ. աշխատանքային տարվա համար, որի համար վերջինիս վճարվել է նաև միանվագ արձակուրդային վճար, իսկ 2021թ.-ի սեպտեմբեր ամսին համաձայն նախարաի 1177-Ա 22.09.21թ. հրամանի տրամադրվել է 1օր արձակուրդ 12.02.2020-12.02.2021թթ. աշխատանքային տարվա համար, որի հետ ևս վճարվել է միանվագ արձակուրդային վճար: 2022թ. նախարարի 738-Ա 26.07.22թ. հրամանի համաձայն հատկացվել է 12.02.2021-12.02.2022թթ. աշխատանքային տարվա 7 օր արձակուրդը, որի հաշվարկման ժամանակ բացահայտվել է, որ Ա.Մ․-ին 2020թ.-ին հատկացվել է 12.02.2019-12.02.2020թթ արձակուրդ, այն դեպքում, երբ Ա.Մ․-ի առաջին աշխատանքային տարին համարվում է 12.02.2020-12.02.2021թթ: Բացահայտման և անձնակազմի կառավարման վարչության կողմից կատարված ուղղման արդյունքում կատարվել է վերահաշվարկ՝ 12.02.2019-12.02.2020թթ աշխատանքային տարվա համար վճարված միանվագ արձակուրդային վճարը՝ 921,451 ՀՀ դրամ, դիտարկվել է, որպես 12.02.2020-12.02.2021թթ միանվագ արձակուրդային վճար, իսկ 12.02 .2020-12.02.2021թթ աշխատանքային տարվա համար վճարված միանվագ արձակուրդային վճարը՝ 1,326,467.25 ՀՀ դրամ՝ 12.02.2021-12.02.2022թթ. միանվագ արձակուրդային վճար, սակայն հաշվի առնելով, որ 12.02.2021-12.02.2022թթ. աշխատանքային տարվա 7 օր արձակուրդի հաշվարկման ժամանակ միջին ամսական աշխատավարձը կազմել է 1,437,112.50 ՀՀ դրամ, ուստի նրան վճարվել է միանվագ արձակուրդային վճար տարբերության չափով՝ 110645.25 ՀՀ դրամ:

Հաշվեքննողի արձագանք։ Հաշվեքննության օբյեկտի կողմից ընդունվել է սահմանված կարգի չպահպանման փաստը։ 

9․ ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
· Ընդհանուր hանրակրթություն 
Լիցենզավորման գործընթացի վերաբերյալ 
Լիցենզավորման մասին ՀՀ օրենքի 43-րդ հոդվածի 2-րդ մասի 9-րդ կետի համաձայն կրթության բնագավառի տարրական, հիմնական և միջնակարգ հանրակրթական ծրագրերի իրականացումը լիցենզավորման ենթակա գործունեություն է: Նախարարությունը ղեկավարվելով վերոնշյալ օրենքի պահանջով, ուսումնական հաստատություններին գործունեություն ծավալելու լիցենզիա տրամադրելիս, սահմանել է առավելագույն սահմանային տեղերի թիվը: 
Հաշվեքննությամբ ներքոնշյալ հաստատություններում արձանագրվել է լիցենզիայով նախատեսված սահմանային տեղերի և ընդունելության միջև անհամապատասխանություններ։ Մասնավորապես՝ հիմնական ընդհանուր հանրակրթություն ծրագրով լիցենզիայով սահմանված տեղերի թվից ավելի ընդունելություն է կատարվել՝
· Գորիսի Ա.Բակունցի անվան թիվ 1 ավագ դպրոցում՝ 32-ով ավելի,

· Աբովյանի կրթահամալիրում՝ 3-ով ավելի,

· Գյումրու տնտեսագիտական վարժարանում՝ 36-ով ավելի։

Միջնակարգ ընդհանուր հանրակրթություն ծրագրով լիցենզիայով սահմանված տեղերի թվից 304-ով ավելի ընդունելություն է կատարվել Գյումրու տնտեսագիտական վարժարանում: 
Առկա է անհամապատասխանություն N 0937 (Հրաման N 190-Ա/Ք 13.03.2013), N 0682 (Հրաման
N 941-Ա/Ք 11.08.2011, N 1272-Ա/2 03.11.2017, N 1012-Ա/2 21.08.2018), N 0924 և N 0747 (Հրաման N 120-Ա/Ք 08.02.2013) լիցենզիաների (հրամաններով հաստատված առավելագույն սահմանային տեղերի) և փաստացի ընդունված աշակերտների թվի միջև։
ԿԳՄՍՆ դիրքորոշում։ ՀՀ Սյունիքի մարզի Գորիսի Ա. Բակունցի անվան հ. 1 ավագ դպրոց պետական ոչ առևտրային կազմակերպությանը ՀՀ կրթության և գիտության նախարարի 2013թ. մարտի 13-ի N 190-Ա/Ք հրամանով տրվել են տարրական, հիմնական և միջնակարգ հանրակրթական ծրագրերի իրականացման, համապատասխանաբար՝ N 0933, 0937, 0758 լիցենզիաներ՝ սովորողների համակազմի սահմանային տեղերի, համապատասխանաբար՝ 300-ական թվերով, իսկ ՀՀ կրթության, գիտության, մշակույթի և սպորտի նախարարի 2022թ. դեկտեմբերի 23-ի N 2448-Ա/2 հրամանով տարրական և հիմնական հանրակրթական ծրագրերով սովորողների համակազմի սահմանային տեղերի, համապատասխանաբար՝ 300-ական տեղերի թվերը փոխարինվել են, համապատասխանաբար՝ 360 և 420 թվերով:

Աբովյանի կրթահամալիր պետական ոչ առևտրային կազմակերպությանը 2011թ. օգոստոսի 11-ի N 941-Ա/Ք հրամանով տրվել է տարրական հանրակրթական ծրագրի իրականացման N 0693 լիցենզիա՝ սովորողների համակազմի սահմանային 150, հիմնական հանրակրթական ծրագրի իրականացման N 0682 լիցենզիա՝ սովորողների համակազմի սահմանային տեղերի 200, միջնակարգ հանրակրթական ծրագրի իրականացման N 0567 լիցենզիա՝ սովորողների համակազմի սահմանային տեղերի 160 թվերով, այնուհետև ՀՀ կրթության և գիտության նախարարի 2017թ. նոյեմբերի 3-ի N 1272-Ա/2 հրամանով տարրական հանրակրթական ծրագրով սովորողների համակազմի սահմանային տեղերի 150 և հիմնական հանրակրթական ծրագրով սովորողների համակազմի սահմանային տեղերի 200 թվերը փոխարինվել են, համապատասխանաբար՝ 300-ական թվերով, իսկ ՀՀ կրթության և գիտության նախարարի 2018թ. օգոստոսի 21-ի N 1012-Ա/2 հրամանով տարրական և հիմնական հանրակրթական ծրագրերով սովորողների համակազմի սահմանային տեղերի, համապատասխանաբար՝ 300-ական տեղերի թվերը փոխարինվել են, համապատասխանաբար՝ 350-ական թվերով:

4.Գյումրու տնտեսագիտական վարժարան պետական ոչ առևտրային կազմակերպությանը ՀՀ կրթության և գիտության նախարարի 2013թ. փետրվարի 8-ի N120-Ա/Ք հրամանով տրվել է հիմնական հանրակրթական ծրագրի իրականացման N0924 լիցենզիա, միջնակարգ հանրակրթական ծրագրի իրականացման N0747 լիցենզիա՝ սովորողների համակազմի սահմանային, համապատասխանաբար՝ 260 տեղերի թվերով: Տեղեկացնում եմ, որ հանրակրթական ծրագրերով սովորողների համակազմի սահմանային տեղերի թվերը փոփոխվում են ՀՀ կրթության, գիտության, մշակույթի և սպորտի նախարարություն հաստատությունների ներկայացրած հայտերի հիման վրա: 

Հաշվեքննողի արձագանք։ Հայ-չինական բարեկամության դպրոց հիմնադրամի վերաբերյալ ներկայացված առարկությունն ընդունվել է և կատարվել համապատասխան խմբագրում։ ՀՀ Սյունիքի մարզի Գորիսի Ա. Բակունցի անվան հ. 1 ավագ դպրոց ՊՈԱԿ-ի վերաբերյալ ներկայացված դիրքրոշումը չի ընդունվել, քանի որ սահմանային տեղերի թիվը փոփոխվել է ԿԳՄՍ նախարարի 2022թ. դեկտեմբերի 23-ի N 2448-Ա/2 հրամանով, որը հաշվեքննությունը ներառող ժամանակահատվածից հետո է, իսկ մյուս լիցենզիաների վերաբերյալ նախարարության կողմից ներկայացած դիրքրոշումը հաստատում է արձանագրված անհամապատասխանությունները։ 
· Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ

ՀՀ կառավարության 23.12.2021թ. «ՀՀ 2022թ. պետական բյուջեի կատարումն ապահովող միջոցառումների մասին» թիվ 2121-Ն որոշման հավելված 9.1-ի համաձայն՝ թվով 21 մանկավարժահոգեբանական աջակցության կենտրոնների միջոցով կրթության առանձնահատուկ պայմանների կարիքի բացահայտման համար գնահատվող 2800 երեխաների, ինչպես նաև 5700 երեխայի մանկավարժահոգեբանական աջակցության ծառայությունների մատուցման համար ՀՀ 2022թ. պետական բյուջեով նախատեսվել է ընդամենը 2,820.057.9 հազ. դրամ:

Հաշվետու ժամանակաշրջանում կրթության առանձնահատուկ պայմանների կարիքի բացահայտման համար գնահատվող երեխաների թիվը նախատեսված է եղել 1810, փաստացին եղել է 2012, իսկ մանկավարժահոգեբանական աջակցության ծառայություններ ստացող երեխաների թիվը՝ 5500, փաստացին՝ 8714։ 

ՏՄԱԿ-ների 2022թ. գործունեության ֆինանսավորման կարգը սահմանվում է ՀՀ կառավարության 22.09.2016թ. թիվ 968-Ն որոշմամբ սահմանված կարգով։ Սույն որոշման հիման վրա Նախարարության կողմից իրականացված պլանավորման, ինչպես նաև ֆինանսավորման գործընթացներում արձանագրվել են որոշակի անհամապատասխանություններ։
Մասնավորապես, վերոնշյալ կարգի 10-րդ կետի համաձայն՝ 2022թ. սեպտեմբերի 1-ից կենտրոնի սպասարկող տարածքում աշակերտների թվին են գումարվում նաև նախադպրոցական ուսումնական հաստատությունների սաների թիվը։ Նախարարության կողմից վերը նշված կետի պահանջը չի պահպանվել, արդյունքում՝ կենտրոնները կախված աշակերտների և սաների թվերի գումարային մեծությունից դասակարգվում են փոքր, միջին և մեծ կենտրոնների, ինչպես նաև դպրոցների և նախակրթարանների թվից կախված վերջիններիս ֆինանսավորման համար օգտագործվող հաշվարկի բանաձևերում կիրառվել են տարբեր գործակիցներ: Համաձայն ՏՄԱԿ-ների կողմից հաստատված և նախարարություն ներկայացված նախահաշիվների ընդհանուր աշխատավարձի ֆոնդը կազմում է 2,041.888.1 հազ. դրամ:

Համաձայն կարգի ՏՄԱԿ-ների տարեկան ֆինանսավորման չափի հաշվարկման համար աշխատակիցները տարանջատվում են երկու մասնագիտական խմբերի. մանկավարժահոգեբանական անձնակազմ՝ 736 և ոչ մանկավարժահոգեբանական անձնակազմ՝ 304 հաստիքային միավոր: 

Մանկավարժահոգեբանական անձնակազմի աշխատավարձի ֆոնդը հաշվարկվում է համաձայն ՀՀ կառավարության 22.09.2016թ. թիվ 968-Ն Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին որոշմամբ հաստատված ֆինանսավորման կարգի 4-րդ կետով սահմանված բանաձևով։ Հաշվարկի ընթացքում Նախարարության կողմից կիրառվել է վերոնշյալ կարգով սահմանված բանաձևում ՄԱԱ-ն (մանկավարժական անձնակազմի տվյալ տարվա միջին ամսական աշխատավարձը) ոչ թե Նվազագույն ամսական աշխատավարձի մասին ՀՀ օրենքի 1-ին հոդվածով սահմանված աշխատավարձի զուտ չափը (68,000 դրամ) բազմապատկելով կարգով սահմանված 1,75 գործակիցը, այլ տվյալ գործակցով բազմապատկել է նվազագույն աշխատավարձի չափին հարկեր և պարտադիր վճարներ գումարելուց հետո, որի արդյունքում աշխատավարձի տարեկան ֆոնդը ավելի է հաշվարկվել շուրջ 349,773.9 հազ. դրամով։ Մասնավորապես, մանկավարժահոգեբանական անձնակազմի աշխատավարձի տարեկան ֆոնդը համաձայն ՏՄԱԿ-ների հաստատված հաստիքացուցակների կազմել է 1,450,499.7 հազ. դրամ, այն դեպքում, երբ կարգով սահմանված մեթոդաբանությամբ հաշվարկի դեպքում տարեկան ֆոնդը կկազմեր է 1,100,725.8 հազ. Դրամ։
Արդյունքում առկա է անհամապատասխանություն ՀՀ կառավարության 22.09.2016թ. թիվ 968-Ն Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին որոշմամբ սահմանված ֆինանսավորման կարգի 4-րդ կետով սահմանված իմպերատիվ պահանջների հետ։

ՏՄԱԿ-ների հաշիվների շարժերի, ֆինանսական հաշվետվությունների ուսումնասիրության արդյունքում արձանագրվել է, որ 01.01.2022թ. դրությամբ առկա է 56,782.8 հազ. դրամի մնացորդ, որից իրականցվել է 2021թ. փաստացի ծախսերի՝ մասնավորապես էներգետիկ ծառայությունների դիմաց վճարումները, 27,380.1 հազ. դրամ վերադարձվել է պետական բյուջե, իսկ 19,584.1 հազ. դրամը մնացել է թվով 12 ՊՈԱԿ-ների հաշիվներին: 

ԿԳՄՍՆ դիրքորոշում։ Հիմք ընդունելով ՀՀ կառավարության 22.09.2016թ. թիվ 968-Ն որոշմամբ հաստատված տարածքային մանկավարժահոգեբանական աջակցության կենտրոնների գործունեության ֆինանսավորման կարգի դրութները, նախարարության կողմից ՄԱԱ-ն (մանկավարժական անձնակազմի տվյալ տարվա միջին ամսական աշխատավարձը) հաշվարկվել է հետևյալ կերպ․ ՆԱԱ* 1.75, որտեղ ՆԱԱ-ն «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված ՀՀ նվազագույն ամսական աշխատավարձի չափն է: Նույն օրենքի 1-ին հոդվածով Հայաստանի Հանրապետությունում նվազագույն ամսական աշխատավարձը սահմանվել և 75000 դրամ, իսկ 4-րդ հոդվածով ամրագրված է, որ Նվազագույն ամսական աշխատավարձի, գործավարձով և ժամավճարով վարձատրվող աշխատողների համար սահմանված ժամային տարիֆային դրույքի նվազագույն չափերի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։ Վերոնշյալ հիմքով պայմանավորված՝ հաշվեքննողի պնդումները, ըստ որի նախարարության կողմից սխալ է հաշվարկվել մանկավարժական անձնակազմի աշխատավարձը, չի կարող ընդունվել։
Հաշվեքննողի արձագանք։ Առարկությունում նշված նվազագույն աշխատավարձի 75 000 դրամ չափը սահմանվել է Նվազագույն աշխատավարձի մասին ՀՀ օրենքում փոփոխություն կատարելու մասին 07.12.2022թ․ ՀՕ-501-Ն օենքով, որը ուժի մեջ է մտել 23․12.2022թ., ուստի մինչև այդ ամսաթիվը գործել է հաշվեքննողների կողմից նշված 68 000 դրամ նվազագույ աշխատավարձի չափը։ Ինչ վերաբերվում է դիրքորոշման երկրորդ մասին, ապա հարկ է նշել որ Նորմատիվ իրավական ակտերի մասին ՀՀ օրենքի 41-րդ հոդվածի 1-ին մասի համաձայն՝ «նորմատիվ իրավական ակտի նորմը մեկնաբանվում է՝ հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից…», ուստի ՀՀ կառավարության 22.09.2016թ. թիվ 968-Ն որոշմամբ հաստատված ֆինանսավորման կարգի համար սահմանված բանաձևի բաղադրիչները պետք է կիրառել իրավական ակտով սահմանված տառացի մեծություններով և չափերով։
Վերոնշյալ կարգի 7-րդ կետի 1-ին և 2-րդ կետերում սահմանվում է, որ էլեկտրամատակարարման, բնական գազի մատակարարման և սպառման ծախսերը որոշվում են վերջին երեք տարվա փաստացի ծախսերի միջինով (հաշվի առնելով սակագնային փոփոխությունները), սակայն Նախարարության կողմից պլանավորման ընթացքում սակագնային փոփոխությունները հաշվի չի առնվել և միջինի հաշվարկը իրականացվել է փաստացի կատարված ծախսերի հիման վրա: Հաշվի առնելով այն, որ վերջին 3 տարիներին տեղի է ունեցել վերոնշյալ մատուցվող ծառայությունների սակագների աճ, հետևաբար վերը նշված ծառայությունների համար իրականացվել է ոչ իրատեսական պլանավորում։

ՀՄԿ-ի ֆինանսավորման կարգը սահմանված է եղել ՀՀ կառավարության 22.09.2016թ. թիվ 968-Ն որոշմամբ որի երկրորդ կետով սահմանվում է, որ մինչև 2021թ. բյուջետային տարվա ավարտը «Հանրապետական մանկավարժահոգեբանական աջակցության կենտրոն» պետական ոչ առևտրային կազմակերպության ֆինանսավորումը կիրականացվի ՀՀ պետական բյուջեի «Մանկավարժահոգեբանական աջակցության ծառայություններ» ծրագրի միջոցների հաշվին` ՀՀ պետական բյուջեով սահմանած չափաքանակների շրջանակներում: 01.07.2021թ. ընդունվել է ՀՀ կառավարության 22.09.2016թ. թիվ 968-Ն որոշման առաջին կետի մեջ փոփոխություն կատարելու մասին թիվ 1091-Ն որոշումը, որով ՀՄԿ-ի ֆինանսավորման համար ոչ մի դրույթ չի սահմանվել, իսկ թիվ 968-Ն որոշման երկրորդ կետով նախատեսված է եղել մինջև 2021թ. ավարտը: Արդյունքում գործող կարգով Հանրապետական մանկավարժահոգեբանական աջակցության կենտրոններիի համար 2022 թվականից ֆինանսավորման առանձնահատկություններ ու հստակեցումներ չի սահմանվել: 

ԿԳՄՍՆ դիրքորոշում։ Ընդունվել է ի գիտություն, նախարարությունը նախատեսում է մշակել և ՀՀ կառավարության քննարկմանը ներկայացնել հանրապետական մանկավարժահոգեբանական կենտրոն գործունեության ֆինանսավորման կարգ։ 
Հաշվեքննողի արձագանք։ ԿԳՄՍՆ կողմից ընդունվել է տվյալ տեսակի գործունեության ֆինանսավորման կարգի բացկայությունը և նախաձեռնվել է համապատասխան գործընթաց։ 

10․ ԱՌԱՋԱՐԿՈՒԹՅՈՒՆՆԵՐ

ՀՀ կրթության, գիտության, մշակույթի և սպորտի նախարարությանը՝

1. Աշխատանքի վարձատրության ֆոնդի և այլ տնտեսված միջոցների հաշվին կատարվող պարգևատրումները, բոլոր դեպքերում, ֆինանսական հաշվետվությունների արժանահավատությունն ապահովելու նպատակով, սահմանված կարգով վերաբաշխել և վճարումներն իրականացնել Պարգևատրումներ, դրամական խրախուսումներ և հատուկ վճարներ - 4112 հոդվածով:
2. Առանձին խնդիրների իրականացման նպատակով ներգրավված փորձագետների վարձատրությունն իրականանցնել ՀՀ կառավարության 2018թ. օգոստոսի 2-ի թիվ 878-Ն որոշմամբ հաստատված կարգի 14-րդ կետի պահանջների համապատասխան՝ հաշվի առնելով կարգով սահմանված որոշ դեպքերում փորձագետներին հավելավճարներ, պարգևատրումներ, լրավճարներ վճարելու արգելքը:
3. Տարածքային մանկավարժահոգեբանական աջակցության կենտրոնների գործունեության ֆինանսավորման համար աշխատավարձի ֆոնդերը ՀՀ կառավարության 2016թ. սեպտեմբերի 22-ի Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված կարգի 4-րդ կետով սահմանված բանաձևով հաշվարկելիս, բանաձևի տարրերը կիրառել ելնելով կարգի նորմերում պարունակվող բառերով և արտահայտություններով սահմանված տառացի մեծություններով և/կամ չափերով: 
4. Մշակել համապատասխան իրավական ակտով կամ գործող իրավական ակտում լրացում կատարելու միջոցով հանրապետական մանկավարժահոգեբանական կենտրոնների ֆինանսավորման առանձնահատկություններով կարգ սահմանելու իրավական ակտի նախագիծ։

ՀՀ կրթության, գիտության, մշակույթի և սպորտի նախարարությանը և ՀՀ ֆինանսների նախարարությանը՝

1. Քննարկել 2022 թվականի համար արձանագրված տարածքային մանկավարժահոգեբանական աջակցության կենտրոնների գործունեության ֆինանսավորման աշխատավարձի ֆոնդերի հաշվարկների բանաձևում չնախատեսված տարրեր կիրառելու արդյունքում առաջացած շուրջ 349,773.9 հազ. դրամ ֆինանսական միջոցների վերաբերյալ հարցը։
«Հաշվեքննիչ պալատի մա​սին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

 Կարեն Կարապետյան _______________________________

Հաշվեքննիչ պալատի անդամ 
«    » հունվարի 2023 թվական

ՀՀ հաշվեքննիչ պալատ,

Մ.Բաղրամյան 19, Երևան

Հայաստանի Հանրապետություն
ՀՀ ՀաշվեքննԻՉ ՊԱԼԱՏԻ Ընթացիկ եզրակացություն | 2023

